
Universell utforming er også med i sentrumsplanen
for Bryne, strategiplanen for skulen og planen for
rehabilitering. I tillegg er det stilt krav om uu i
alle reguleringsplanar. Dette vert følgd opp i
utbyggingsavtalar.

Satsing på kommunale bygg
Time kommune har satsa på rehabilitering av skulane
dei siste åra. Universell utforming er lagt til grunn i
planarbeidet. - Under befaring saman med brukar-
representantar har vi lært noko om viktige detaljar
som må vere på plass, til dømes når det gjeld tunge
dører, innreiing av toalett og skilting, seier prosjekt-
leiar Anne Reidun Garpestad.

- Time kommune har nyleg vedteke eit reglement for
byggeutvalet,som er eit underutval av arbeidsmiljø-
utvalet i kommunen. Der er eit av måla å vareta
universell utforming i ulike fasar av kommunale
byggjeprosessar,anten det gjeld nybygg,rehabilite-
ring eller ved leige, fortel prosjektleiaren.

Har godkjend fleire rettleiarar
Det er utarbeidd og godkjend fleire rettleiarar for
framtidig fysisk utforming av både inne- og utemiljø.
- Me registrerer òg at media, innbyggjarar, nærings-
verksemder, offentlege instansar og folkevalde
følgjer opp utfordringane i dette arbeidet på ein
god måte, mellom anna i plan- og byggjesaker,
seier Garpestad. No skal Time kommune byggje
nytt bibliotek, ferdig i 2010, og eit nasjonalt
Garborgsenter som skal vere ferdig i 2011.

Løysingar for alle!
- Frå kommunen vert det mellom anna stilt krav om
at det skal leggjast vekt på universell utforming av
bygget som sikrar rullestolbrukarar, svaksynte, hør-
selhemma og allergikarar ein god tilkomst og god
moglegheit til å bevege seg trygt rundt i bygget,
samt kunne kommunisere med personell i skranken,
fortel Anne Reidun Garpestad. Kommunen stiller
krav til entreprenørane om at dei skal utarbeide ein
rettleiar for universell utforming i biblioteket og i
Garborgsenteret. Rettleiaren skal beskrive både mål
og tiltak for å oppnå universell utforming, og han
skal vere basert på kommunen sine utvida krav.

Målet er altså å utforme bygga slik at det ikkje vert
eigne løysingar for funksjonshemma, men at
løysingane skal kunne brukast av alle!

Initiativ og tiltak på mange område
Kommunen har fått støtte via BRA -midlar til å setje
opp universelt utforma busshaldeplassar og å lage
leieliner i Bryne sentrum, frå jernbanestasjonen til
busstasjonen. Noko av dette arbeidet er gjort,
medan noko er sett på vent grunna ressursmangel i
kommunalteknisk avdeling.

Prosjektleiaren og innkjøpssjefen i Time kommune er
med i eit prosjekt i lag med Bergen kommune og
Hordaland fylkeskommune. Navnet på prosjektet er:
”Hvordan ivareta universell utforming i anskaffelses-
prosessen?” Målet er å lage ei verktøykasse for
innkjøparar i offentleg sektor.

Informasjonsleiaren i Time kommune skal, saman
med fleire nabokommunar, arrangere kurs i
universell utforming og webdesign. Kommunen er
oppteken av at nettsida skal vere tilgjengeleg for
flest mogleg. Nettsidene til dei kommunane som er
med på kurset, skal vurderast med tanke på uu, og
kva som kan forbetrast.

Samarbeid med Jæren friluftsråd har gjort at tur-
området rundt Melvatnet har fått betre underlag på
stigen, lettare tilkomst til baderampen, og toalettet
er utbetra.

Oppsummert frå Time kommune kan ein seie det slik:
”Pilotkommuneprosjektet om universell utforming i samarbeid
med Klepp har sett varige spor etter seg. Det er utarbeidd og
godkjend fleire rettleiarar for framtidig fysisk utforming av både
inne- og utemiljø. Me registrerer òg at media, innbyggjarar,
næringsverksemder, offentlege instansar og folkevalde følgjer
opp utfordringane i dette arbeidet på ein god måte i m.a.
plan- og byggjesaker. ”
(Utdrag frå årsrapport 2007 i Time kommune)

Høghuset på Time. Mange
uu-tiltak skal gjennomførast.
Foto: Anne Reidun Garpestad

Uttesting av busshaldeplass. Foto: Frederik A. Flood

Ut på tur - nær døra oppleving
med tilsette i Time.
Foto: Anne Reidun Garpestad

Klepp kommune

I Klepp er universell utforming med i mellom
anna sentrumsplan, trafikksikringsplan, og i alle
reguleringsplanar sidan 2006. I kommuneplanen er
tilrettelegging for alle lagt inn som viktig verdi. Og i
”Bustadsosial handlingsplan” som gjeld i åra frå 2007
til 2010 går det fram at kommunen skal vurdere krav

om livsløpsstandard ved kjøp av nye bustadar. Sidan
2007 har kommunen stilt krav om 30 – 70 % besøks-
standard i alle utbyggingsavtalar.

Utdrag frå reguleringsplan for Kyrkjebakken,
desember 2007:

”Alle bustadar skal ha trinnfri adkomst via heis.
Heis skal ha minimum mål 1,3x2,1.
Nær gangvegar, inngangsparti og luftevindu skal bruk
av planter og tre som kan framkalle allergiske reaksjonar
unngås.
Opparbeiding av gater, gangstier og fellesareal skal fylgje
rettleiar for universell utforming. Minimum 10 % av felles
parkeringsplassar skal vera avsett til funksjonshemma.”

Dei har lenge hatt ein plan i Klepp
kommune. Det er ein plan om å skape
eit samfunn for alle, med universell
utforming som planleggingsprinsipp.
Og dei er på god veg på Jæren.

• Klepp kommune ligg midt på Jæren, omtrent 2,5 mil sør for Stavanger.
• Kommunen har eit areal på 115 kvadratkilometer, og jordbruksjorda

utgjer om lag 70 prosent av dette arealet.
• Klepp er ein del av flatjæren, som er eit spesielt verdfullt område for

matproduksjon. Ved sidan av jordbruk er industri, privat og offentleg
tenesteyting hovudnæringar.

• Kommunen har no om lag 16 000 innbyggjarar. Klepp hadde ein folkevekst
på cirka 3,7 prosent i 2007.

• Kommunen sitt administrasjons- og handelssentrum er Kleppe.
• Visjon: Barna, vår framtid.

På god veg i Klepp!

Kjøpmannsbrotet bustadområde – god planlegging og tett oppfølging. Foto: Anne Reidun Garpestad

Oppvekst og helse
Sørhellet barnehage i Klepp er eit godt eksempel
på utforming av eit uteområde som skal stimulere til
aktivitet og deltaking for alle. Barnehagen har hatt
mange besøk.

- I samarbeid med Klepp kommune og eit lokalt firma
har vi fått utvikla ein ny type automatisk døropnar.
Den har kontrastfarge mot vegg, har ein viss storleik
og vert styrt av ein sensor. Lett å sjå og lett å
opne for alle, fortel Anne Reidun Garpestad,
prosjektleiar for universell utforming i kommunane
Klepp og Time.

Klepp kommune arrangerte i 2007 ein konferanse
med tema ”Det handlar om meir enn fortauskantar”.
Det var ein konferanse om universell utforming og
folkehelse. Pris for godt tilgjenge vart delt ut på
konferansen. Prisen gjekk til Ketil Dybvig som har
designa uteområdet ved Sørhellet barnehage.

Betre tilkomst
Klepp kommune har fått BRA-midlar. Her har ein lagt
til rette for god og trygg kryssing mellom bane og
buss på Klepp stasjon. Det er laga leieline mellom
buss og tog og nye uu-busshaldeplassar. Klepp er i
gang med å planlegge ny bussterminal i Klepp sen-
trum som knutepunkt mellom bussruter til ulike delar
av kommunen og for å lette overgangen til ulike mål-
punkt og mellom viktige knutepunkt som NAV-kon-
tor, sjukeheim og kjøpesenter.

I Klepp hadde prosjektleiaren gjennomgang av alle
vallokale på valdagen i 2007 saman med ordføraren
og rådmannen, og rapport vart sendt i etterkant
til valstyret.

På initiativ frå saksbehandlar i Klepp er det òg gjort
endringar i monteringstilvisning for nedgravde
søppelkontainarar. No står det klart at det ikkje skal
vere høgdeforskjell mellom bakkenivå og der
søppelkontainarane står. Dette for å letta
tilkomsten for rullestolbrukarar.

Evaluering av bustadprosjekt
- Vi har hatt befaring saman med politikarar, byggje-
firma og brukarrepresentantar for å evaluere Kjøp-
mannsbrotet bustadområde, fortel prosjektleiar Anne
Reidun Garpestad. Dette er eit stort prosjekt for
Klepp kommune, og synfaringa vart gjort for å syn-
leggjere korleis ein i denne konkrete planen har teke
omsyn til universell utforming. - Dette er ein måte å
evaluere om vi har lukkast i å stille dei rette krava,
deretter sjå om krava er følgd opp, og til sist kunne
spørje: Fungerer dette i praksis?

Eit anna bustadprosjekt som er lagt ut for sal er
Kyrkjebakken. Krav til universell utforming og
livsløpsstandard har vore eit vilkår for prosjektet.
Alle bustadane tilfredsstiller krava til livsløpsstandard.
Det er lagt vekt på fleksibilitet, noko som er viktig i
alle fasar av livet.

Sørhellet barnehage. Uteområdet er designa av Ketil Dybvig.
Han har fokusert på å leggja til rette for leikemiljø og rolleleik.
Foto: Anne Reidun Garpestad

Ut på tur – nær døra oppleving for tilsette i Klepp kommune.
Foto: Anne Reidun Garpestad

Kjøpmannsbrotet. Frå synfaring og evaluering av ferdig
prosjekt med byggenæringa, politikarar, tilsette og brukarar.
Foto: Anne Reidun Garpestad

Parkommunane Time og Klepp

Ein styrke å jobbe som parkommunar

Å arbeide i lag som parkommu-
nar kan vere ein styrke av fleire
grunnar.Time og Klepp nøler
ikkje med å anbefale andre kom-
munar å samarbeide om univer-
sell utforming.

Det kan vere til dels stor utskiftning
i enkelte stillingar i kommune-
Noreg. Sidan Time og Klepp har
vore to i lag, har dei vore mindre
sårbare for dette. Dei har kunna
sikra kontinuiteten i arbeidsgruppa.
Samstundes har det vore ein sunn
konkurranse mellom kommunane;
”alle vil vere best”.

Grupper med stort engasjement
I dei to parkommunane har pilot-
prosjektet vore organisert på ein
særs bra måte, mellom anna med
ei styringsgruppe og ei arbeids-
gruppe. Engasjementet og interessa
til deltakarane i desse gruppene har
vore med og løfta prosjektet. Det
meiner prosjektleiar Anne
Reidun Garpestad, som seier ho
har fått solid og viktig støtte frå
desse gruppene.

Pilotprosjektet har hatt ei styrings-
gruppe med seks personar; ein
politikar, ein representant frå ad-
ministrasjonen og ein frå handels-
og næringsforeninga i kvar av
kommunane. Leiar og nestleiar
har vore politikarar, og gruppa
har hatt om lag fire møte årleg.

Ei tverrfagleg arbeidsgruppe sett
saman av 12 personar frå byggesak,
plan, kommunalteknikk, nybygg,
helse, råd for funksjonshemma/
senior-brukarråd i dei to kommu-
nane Gruppa har hatt møte ein
gong i månaden.

I overordna planlegging
Prosjektleiar i 40 prosent stilling
har leia prosjektet. Leiaren har vore
organisert høgt oppe i den kommu-
nale organisasjonen, saman med
tilsette som driv med overordna
planlegging. Dette har vore viktig i
arbeidet med å få inn universell
utforming som strategi i planar i
begge kommunane. Når to nabo-
kommunar stiller dei same krava til
utbyggjarar og entreprenørar, får
det større virkning. Det er dei same
aktørane i begge kommunane.

- I juni 2007 hadde vi ei felles politisk
sak om universell utforming i begge
kommunestyra, fortel prosjektleiar
Anne Reidun Garpestad. - I vedtaka
står det at kommunane skal vere
inkluderande lokalsamfunn som
legg forholda best mogleg til rette
for aktivitet og deltaking for alle.
Prinsippa om universell utforming
skal leggjast til grunn for kommu-
nen sitt planarbeid.

Politikarane har godkjent tre rett-
leiarar: Ein for publikumsbygg, ein
for uteareal og ein for friområde.
Desse blir lagt til grunn for utarbei-
ding av utbyggingsavtalar, regule-
ringsplanar og behandling av
byggesaker.

Opptekne av gode bustadar
Det er også vedteke eit mål om at
minst 50 prosent av alle nye
bustadar eller bueiningar skal ha
livsløpsstandard. I tillegg er det ei
målsetting at minst 20 prosent
av dei resterande bustadene/
bueiningane skal tilfredsstille
krava til besøksstandard.
Politikarane i Time og Klepp har
vore svært opptekne av å få gode

bustadar som kan brukast av alle,
og at det skal vere enkelt for alle å
kome på besøk.

Kommunane er svært godt nøgde
med at den nye planlova opnar for
at kommunane skal kunne nytte
reguleringsplanen som bustad-
politisk styringsverktøy.

- Det engasjementet og den støtta
som det politisk miljøet har gitt oss
har vore svært viktig for korleis
prosjektet har utvikla seg, seier
Anne Reidun Garpestad.

Eit godt samarbeidsklima
Time og Klepp har også jobba
saman om å byggje ei felles kyrkje
på Frøyland/Orstad. Den saka er eit
eksempel på korleis godt samarbeid
skal vere, både under prosjektering
og bygging, meiner Garpestad.
- Kykjelyden har gjort eit impone-
rande arbeid i forhold til universell
utforming og har vist stor interesse
for korleis ein skal imøtekome dei
krava som er knytta opp mot uu.

- Dessutan må samarbeidet med
råd for funksjonshemma/senior- og
brukarråd nemnast. Det har vore
viktig i heile prosjektet. I tillegg til å
vere med i arbeidsgruppa har alltid
brukarane vore med på befaringar,
og dei har hatt innlegg på kurs og
konferansar vi har arrangert. Dei har
også vore med på pilotkommune-
samlingar. Dette har gitt oss mange
nyttige og gode diskusjonar, seier
prosjektleiaren for dei to parkom-
munane i Rogaland.

Samarbeid mellom nabokommunar er triveleg, og det gir resultat. Foto: Anne Reidun Garpestad

Se oversikten på neste side

Vil du vite mer?

Nasjonal bauta Innm:Layout 1  02-02-09  13:12  Side 101



102

Disse instansene har nettsteder med
informasjon om universell utforming

• Miljøverndepartementet
• Helsedirektoratet/Deltasenteret
• Husbanken
• Statens bygningstekniske etat
• Statsbygg
• Statens kartverk
• Direktoratet for naturforvaltning
• Riksantikvaren
• Funksjonshemmedes fellesorganisasjon (FFO)
• Samarbeidsforum av funksjonshemmedes

organisasjoner (SAFO)
• Statens råd for likestilling av funksjonshemmede

Noen publikasjoner, verktøy, veiledere,
eksempelsamlinger til hjelp i arbeidet
med universell utforming

Kan lastes ned fra nettet eller bestilles fra utgiver.

• Regjeringens handlingsplan for økt tilgjengelig-
het for personer med nedsatt funksjonsevne. Plan
for universell utforming innen viktige samfunns-
områder (T-1440, Miljøverndepartementet)

• Universell utforming, Begrepsavklaring, tema-
rapport (T-1468 B/E, Miljøverndepartementet)

• Bygg for alle – temaveiledning om universell
utforming av byggverk og uteområder (Statens
bygningstekniske etat)

• Bygg for alle – elektronisk kartleggingssystem
(Statsbygg)

• Et inkluderende samfunn – håndbok om
synshemmedes krav til tilgjengelighet (Norges
Blindeforbund)

• Full deltakelse og likestilling – tilgjengelige bygg
og uteområder (Norges handikapforbund)

• Gode råd er ikke dyre, Delprosjektrapport BU 31
(Deltasenterets publikasjoner)

• Universell utforming og reguleringsbestemmelser,
Delprosjektrapport BU 31(Norsk kommunal-
teknisk forening)

• Universell utforming. Drift og vedlikehold av veger
og uteområder, Delprosjektrapport BU 31 (Norsk
kommunalteknisk forening)

• Universell utforming – Kommunalt samarbeid
med eksterne aktører, Delprosjektrapport BU 31
(Statens bygningstekniske etat/Informasjonspro-
grammet universell utforming i byggsektoren)

• Kostnader ved universell utforming i kommunene.
Foreløpig kunnskapsgrunnlag og skisse til
metode for integrering av universell utforming i

kommunal forvaltning med vekt på uteområder,
Delprosjektrapport BU 31.4 (Miljøvern-
departementet)

• Veileder publikumsbygg (Trondheim kommune)
• Universell utforming - flerleilighetsbygg.

Et prosjekteringsverktøy (Trondheim kommune)
• Universell utforming av publikumsbygg – et

prosjekteringsverktøy (Porsgrunn kommune)
• Rettleiar - universell utforming av publikumsbygg

(Stord kommune)
• Grenlandsstandarden, nettbasert mal for

utarbeidelse av plan- og byggesak
(Porsgrunn kommune)

• Metode for kartlegging av universell utforming i
kommunale bygg (Sortland kommune)

• Formingsveileder for gater og plasser
(Kongsvinger kommune)

• Normaler for utomhusanlegg (Kristiansand
kommune)

• Rettleiarar for publikumsbygg, uterom, friområde
(Klepp og Time kommunar)

• Skiltveileder (Eidsskog kommune)
• Sjekkliste for festivalarrangører (Trondheim

kommune)

• Eksempler på gode løsninger - NAL-ECObox
(Norske arkitekters landsforbund)

• Elevaktiviteter om universell utforming/
arbeidsmiljø. Miljolare.no. Et verktøy for
bærekraftig utvikling

Utdanningsinstitusjoner som i 2008
tilbyr kurs i universell utforming

• Nordiska Högskolan för folkhälsovetenskap
(NHV), Gøteborg

• Høgskolen i Gjøvik - Nettbasert kursopplegg og
andre tilbud

• Høgskolen i Sør-Trøndelag, avdeling helse- og
sosialfag

• Diakonhjemmets høgskole Rogaland, avdeling
for ergoterapi

• Universitetet for miljø og biovitenskap (UMB), Ås
• NTNU, Trondheim

Pilotkommuner med nettsteder for
informasjon om universell utforming

Oversikt over nyttige instanser, kompetansemiljøer, publikasjoner m.v.

Henvisninger

• Eidskog
• Klepp
• Kongsvinger
• Porsgrunn

• Stord
• Time
• Trondheim
• Vestre Toten

